Балачактан аерыласы киләме?

Балаларга адресланган һәр китап сабыйның игътибарын җәлеп итәрлек, уйландырырлык һәм дә күңелен сокландырырлык буллырга тиеш. Нәниләргә яхшы әсәр иҗат итү өчен шагыйрьнең үзенең эчке дөньясы да сабыйларча самими, саф, садә булып саклануы мөһим. “Нәниләр күңеленә барып җитә алырлык шигырьләр язучы кеше ул – гаять катлаулы махсус бер профессия вәкиле. Зиһене белән зурлар өчен язучы шагыйрь кебек үк эш итсә дә, күңеле белән, үзенең хисләре, фикер йөртүләре белән “сабый булып калырга” тиеш. Балалык чорын уздыргач, аңа кире кайтып булмавы һәркемгә билгеле. Ләкин нәниләр шагыйре әнә шул мөмкин булмаган нәрсәне җиңәргә, чәчләренә ак төшсә дә, “сабыйлыктан бөтенләй үк чыкмаска”, балалар тормышын, аларның интересларын һәм психологиясен җаны-тәне белән хис итәргә тиеш” 

Балалар шигъриятен, һичшиксез, Г.Тукай, Дәрдмәнд, С.Рәмиев, Н.Исәнбәтләрдән башка күз алдына китерү кыен. Әлеге илаһи затлар балалар өчен иҗат итеп кенә калмыйлар, әсәрләренә кечкенәләрнең үзләрен – Сабыйларны төп образ итеп алып, аларның рухи дөньяларын ачып бирәләр. Шул сәбәпле шигырьләрнең тәэсир көче арта.



БАЛАЧАКТАН АЕРЫЛАСЫ КИЛӘМЕ?
        Галимнәр, фольклорчылар фикеренчә, балалар әдәбиятының, бигрәк тә шигъриятенең чишмә башы булып балалар авыз иҗаты тора. Әлеге халык җәүһәрләре – туган көненнән алып, зур тормышка аяк басканчы, сабый баланың аерылмас юлдашлары ул. Тәүге тапкыр туган телен, көен, моңын да ул бишек җырларыннан  ишетә, соңрак аларның эчтәлеген аңлый һәм мәгънәсенә төшенә башлый. Балалар әдәбияты туганчы ук, әкиятләр, җырлар, табышмак-мәкальләр һәм, гомумән, милли фольклор байлыгы яшь буынны тәрбияләүдә зур роль уйнаган. Халык җәүһәрләре балаларда өлкәннәргә ихтирам, табигатькә мәхәббәт, бер-берсенә карата теләктәшлек, рухи сафлык, хезмәтне ярату хисләре тәрбияләгән.

        Татар язма әдәбиятының сигез гасырлык тарихы бар. “Кыйссаи Йосыф” поэмасы иҗат ителгән борынгы Болгар чорыннан башлап, бүгенге көнгәчә әдәбият мәйданына һәр чор, һәр дәвер үзенең күренекле шәхесләрен, язучыларын һәм шагыйрьләрен чыгара тора. Әлбәттә, ХХ йөз башына кадәр иҗат иткән шагыйрьләребезнең мирасы үгет-нәсихәткә корылу, тәрбияви нигезгә таяну ягыннан гына балалар әдәбиятына карый. Аларның төп максаты – чын мөселман тәрбияләү. Мәшһүр шагыйребез Г.Тукай, үз чиратында, шушы милли хәзинәдән урыс, шәрыкъ, Ауропа поэзиясенең тәрәккый һәм иң камил сыйфатларын туплап, яңа юнәлеш, яңа әдәбият тудырды һәм балалар шигъриятенең беренче үрнәкләрен бирде. Ул дини дидактикадан җанлы, образлы сөйләм, сәнгатьле стиль ягына борылды. Шагыйрь 1910 елда төзегән “Мәктәптә милли әдәбият дәресләре”ндә балалар әдәбиятының төп хасиятләрен күрсәтеп биргән иде: “Кечкенәдән  гүзәл нәрсәләр укыган балаларның күңелләре назик вә ләтыйф (нечкә һәм гүзәл) булып, анчак (тик, фәкать) вә мөкаддәс нәрсәләрне генә сөючән буладыр...

Татарда тел юк, әдәбият юк диюче мөтәгассыйбларны (искелек яклы, тискәре кеше, фанатик) бөтен мәгънәсе белән кызганам. Әйе,  бездә әдәбият бар һәм бай әдәбият!” 

Алтмышынчы  елларда балалар әдәбиятынабер төркем хатын-кыз авторлар килеп, балалар поэзиясен нечкә хисләр белән сугардылар. Ә.Бикчәнтәева, М.Фәйзуллина, З.Туфайлова, Р.Вәлиева, Р.Хафизовалар хатын-кызга салынган сизгерлек, тирән хис-кичерешләр, тойгылар белән нәниләргә тормышның нәкъ менә сабый күрергә теләгән якларын хисләр дулкыны аша фәлсәфи нәтиҗәләр белән аңлаттылар.

Үзенең формасы белән фольклор формалары, бигрәк тә такмакка якын кыска һәм гади, шул ук вакытта күңелгә үтеп керә алырлык образларны үзәккә куйган шигырҗләре белән Р.Вәлиева балалар арасында бик тиз таныла.Ул гүзәл табигатьне нечкә штрихлар белән тасвирлап, җанны сихерләп ала һәм яшь буынга шәфкать – игелек чаткылары иңдерә. Аның “такмаклары” теле ачылган сабыйларга да, шаян-шук малайларга да, һәм дә өлкәннәргә дә аңлаешлы.

Мәрзия Фәйзуллина – безнең авылдашыбыз, шигырьләре белән балалар җанына үтеп кергән шагыйрә. Аңа инде 85 яшь тулды. Тик әле ул һаман да сафта. Күптән түгел генә мәктәбебез укучылары белән  очрашуга кайтты. Укучыларыбыз аның  иҗатын кызыксынып өйрәнеп, “Балачак шагыйрәсе” дип аталган тикшерү-эзләнү эше оештырдылар. М.Фәйзуллина теләсә нинди вакыйгага җан өреп, шигъри аһәң сала белүче шагыйрә. Нәни укучы кабул итәрлек чынбарлыкны табигый  шаянлыкка төреп, сәнгатьчә бизәп, туган телгә, туган илгә, бигрәк тә җиһандагы иң илаһи зат – Анага карата хөрмәт һәм мәхәббәт кебек тирән хисләрне әһәмиятле итеп гәүдәләндерә. 

Балалар әдәбияты өлкәсендә иҗат итүнең ни дәрәҗәдә авыр булуын аңлаган В.Г.Белинский: “Балалар язучысына әверелергә мөмкин түгел, бәлки балалар язучысы булып туарга кирәк”, -  дип язган .   Бу юллар нәкъ менә Мәрзия апа турындадыр...
Соңгы еллар балалар поэзиясе , башлыча, халкыбызның бай рухи хәзинәсенә һәм язма әдәбият традициялзренә таянып үсә.  Яшь үзенчәлекләре ягыннан карасак, шигырьләр күбрәк сабыйлар һәм кече яшьтәге мәктәп балалары өчен языла. Заман таләп иткәнчә, шигърият үзәгендә тынгы белмәс, һәрнәрсә белән кызыксынучыБүгенге көн балалар шигъриятының йөзен Г.Гыйлҗманов, Р.Корбан, Л.Лерон, Ф.Яхин, Йолдыз, Мөҗәһит, Н.Каштан, Р.Газизов, И.Солтан билгели.
